
Redaktionsschluss Voilà 64: 6. April 2020

Basler Rolli Jungi Garde & Stamm TERMINKALÄNDER

Wenn			   Was 			   Wo		  Wär
DO	 19.12.2019	 Wiehnacht				    Stamm
MO-MI	 2.-4.3.2019	 Fasnacht		  Stadt		  Stamm, JG, AG
SA	 04.01.2020	 Blaggedde-Usgoob			   Stamm, JG, AG
DO	 09.01.2020	 Neujohrsapéro				    Stamm, AG
DO-SA	 23.-25.1.20	 Offiziells	 	 Stadt	 	 Stamm, JG, AG
DO	 30.01.2020	 Gmainsams		  Muba		  Stamm, AG
DO	 06.02.2020	 Marschiebig Binggis			   JG
DO	 06.02.2020	 Marschiebig				    Stamm
SO	 09.02.2020	 Marschiebig				    JG
DO	 13.02.2020	 Goschdym Usgoob			   JG
FR	 14.02.2020	 Rämpläm		  Tabourettli	 Stamm
SO	 16.02.2020	 Marschiebig		  Hard		  Stamm
DO	 20.02.2020	 Basler Schuelfasnacht			   JG
SO	 23.02.2020	 Allschwiler Fasnacht			   JG
MO-MI	 2-4.03.2020	 Fasnacht		  Stadt		  Stamm, JG; AG
SO	 15.03.2020	 Bummel				    Stamm
SO	 22.03.2020	 Bummel				    JG, AG
DO	 26.03.2020	 Lämpesitzig	 	 	 	 Stamm & JG
SA-SO	 28.-29.3.20	 Skiweekend	 	 Lenzerheide	 Stamm
SA-SO	 02.-03.05.20	 Weekend				    JG

Die aktuelle Termin vo dr Alte Garde wärde über‘s Internet mitteilt

Administrativs / Terminkaländer

Administrativs / Prolog Dezämber 2019
Liebi Rolli

D Dääg sin wider mergglig kürzer worde. Was allewil e dütlig Azäiche isch, 
dass gli dr Jooreswäggsel vor dr Tüüre schtoot. Normalerwis isch das für 
uns Fasnächtler jo nid so e Sach: Mir dängge nid vo Joor zu Joor. Sondern 
vo Fasnacht zu Fasnacht!

Aber das Joor isch das e weneli anderscht. Denn mit em Jooreswäggsel 
goot au unser Jubeljoor z Änd. E Joor, wo gschpiggt gsi isch mit tolle Erläb-
nis. Veräifacht könnt me saage, mir sin quasi vo Apéro zu Apéro gsegglet 
und hän dr zwüsche no dr äint oder ander Höhepunggt mitgnoo.

Z erwääne sin sicherlig unsere Start ins Jubeljoor mit me Apéro. Gfolgt vo 
unserem Jubeluffdritt am Drummeli mit em Jubelmarsch Apollo und dr Ju-
belfasnacht. Mit dr Jubel-GV hän mir uns denn quasi in d Jubelsummerferie 
verabschiidet. Wobi‘s denn in und nach de Summerferie no dr äint oder 
ander Jubel-Summerstamm gä het. Und natürlig het im Jubeljoor au unseri 
Tattoo-Bäiz wider offe ka. Im Herbscht hän mir uns denn im ZicZac zum ene 
sauglatte Jubelfescht troffe und e weneli spöter an ere Jubel-HV spannendi 
Diskussione über unseri Zuekunft gfiehrt. Abgschlosse wird das Joor denn 
wie gwöönlig mit em Jubel-Wiehnachtsässe.

So hän mir das Joor - wie’s soll si - gnutzt, zum ordentlig jubiliere und zum 
no besser könne z verstoo, was es häisst Rolli z si! Ebbis, was mir doch für 
immer - oder besser: ewig - wänn bliibe. Oder wie hän mir am Jubelfscht 
gsunge:

ewigi Rolli, das wünsch ich dir
ewigi Rolli das wünsch ich mir
ewigi Rolli, au für die dehei
ewigi Rolli, und du bisch nie elei
ewigi Rolli, das wünsch ich dir
ewigi Rolli das wünsch ich mir
ewigi Rolli, für gross und glai
ewigi Rolli, und du bisch nie dehei

In däm Sinn: Ewigi Rolli!

Dominic
Obmaa Stamm

Administrativs / Jubel-Laudatio

Laudatio zem Fufzig-Joor-Jubiläum vo de Basler Rolli

Nid jede waiss in däm Theater
E	Rolli	isch	e	Buusi-Kater
S	isch	unser	Rolli	ganz	und	gar
E	wunderbar	scheen	Exemplar
Im Saft und gräftig - jä dä gfallt mr
Mit 50 au im beschten Altr
S	isch	offebar	das	Rolli-Schätzli
E	bsunder	rallig	Juubel-Kätzli
Do gooht ebbis bim Rolli rollts
Drum	sin	die	Junge	grooss	und	schtolz
S sin au die Alte buschbr-schtramm
Rötze	fascht	besser	as	dr	Schtamm
He nai mir wänn dr Schtamm nid negge
Will dä muess sich denn nid vrschtegge
Dä Uffdritt duets perfäggd erkläre
Ihr schpiiled als in andre Sphäre
Jä	ihr	miaued	ganz	wyt	oobe
S ka s Comité do numme loobe
Gässlet	ihr	schtolz	denn	bin	ys	duure
Dien mir vor Wöhli wohlig schnuure
E	Clique	wo	sich	lossd	lo	gseh
S	vrnaigt	sich	härzlig	-	s	Fasnachts-Comité

Administrativs /	Koffer

I....i	bi.....i	bi	lang	für	d	Rolli	im	Ysatz	gsi.	Jetzt	stand	i	im	Eckeli	und	mi	
Arbetszyt	isch	verbi.	

Wenns	zObe	frieh	dunkel	wird,	kalt	isch	dusse	und	d	Wiehnachtszyt	verbi	
isch, denn isch MINI Zyt koh. D Salome het mi füre gholt und i ha dörfe mit 
ihre use....use ufs Comité go d Schmuckstück hole. 

Einigi	Blaggeddeusgoobe	ha	i	dörfe	miterläbe.	Uuuuh,	an	däm	Daag	bi	i	
bsunders schwer gsi. 

Jedi Wuche bi i neu mit goldige, silbrige und kupfrige Blaggedde belade 
worde und ha jewils am Donnschtig e Reisli in d Stadt gmacht. D Salome 
het d Blaggedde bi de Junge und em Stamm verteilt, nochhär bi i amigs  
sehr erliichteret gsi. 

Dangge liebi Salome für Dini Arbet mit Blaggedde hole, verteile und die 
letschte am Sunntig vor dr Fasnacht go verkaufe. 

Di	Roll(i)-Köfferli

Administrativs / Basel Tattoo

Basel Tattoo 2019

10 Dääg im Summer - so solls si
Sin mir Rolli amigs mit drbii
Wenn	z	Basel	s	Tattoo	uff	dr	Agända	stoot
Und	e	mängge	uff	Basel	zur	Kasärne	goot

Mit	ere	Raclette-Baiz	-	fascht	Traditioon
Und	ganz	viil	Kääs	als	Munizioon
Hän d Rolli sich wider preseentiert
Und	d	Lääbere-Wärt	vo	dr	Kundschaft	ruiniert

Voll	isch	es	gsi	-	zumindescht	hindedra
Vo de Gäscht darfs e weneli mehr ha
Das soll aber nid entscheidend si
An däm Aloss sin mir wägge uns drbii

Administrativs / Basel Tattoo / Teil 2

Zämme e Baiz betriibe - äifach so
Uns als Rolli im Summer bitz nöcher ko
Doorum isch s Ziil vo däm ganze Event
Dass e jeedi jeede bitz besser kennt

Und wenn denn e Batze duet hängge bliibe
Dien mir uns nid ungläubig in de Auge riibe
Sondern sin zämme Stolz uff uns Rolli
Will mir sin e bsunderi Clique - ganz e tolli



  8

Administrativs / VIP Corner Häberli / Teil 1

Patrick, us wellem Grund hesch du di für s’Drummle entschiede?
Wow – harte Yystieg! Um ehrlig z syy han i vorhär scho vyyl anders uspro-
biert, aber nüt guet aanegriegd. Mi Babbe isch aber scho Drummellehrer bi 
de Bebbi gsyy und äigentlich han i vo gläi här immer böbberlet. Zum afoo 
motiviert het mi denn dr Michel Schwab, e ehemoolige Rolli.

Sit wenn drummlisch du?
I ha erschd mit 16 aagfange, dasch 1990 gsyy. Äigentlich schaad, villicht 
wär i suscht guet worde und hätt au sone runde Wirbel wie dr Toni.

Wieso pfiffsch nid? ;-)
Ääääääh jä!

Spielsch no anderi Instrumänt?
Nope.

Wie und wo hesch du dir di Musikwüsse ageignet?
Dangge für d Unterstellig.
Mini Drummellehrer dr Edi Bannier, dr Eggi Müller und dr Harry Straub hän 
mir e gwüsses Verständnis vermittlet. Bi de Hypokras han i viel derzue glernt 
was d Kunschd vom Zämmespiel mit Pfyffer betrifft. I ha Läiterkürs bsuecht, 
wo Nootelehr, musikalischs Verständnis, au Dirigiere im Fokus gstande syn. 
S sälber afo Drummeltäggschde und Däilnahme an Wettspiel hän mi wy-
terbrocht. Au mini Juroretätigkeit, wo me als beobachtende Bewärter in ere 
ganz andere Rolle isch, het viel zu mym hütige Verständnis byyträit. S Be-
dürfnis d Piccolokläng und d Drummelschläg in e Harmonie z griege, het mi 
zuedäm immer aatriebe. Syt e paar Joor drummleni für d schwizer Wettspiel 
mit dr Fasnachtszunft Ryburg. Dört han i im Kompositionsdrummle mi Ver-
ständnis könne erwyttere.

Was isch di gröschte Wunsch?
Ok das goht mr jetzt z wyt. Aber Rolli-technisch kann i e Ussag mache: I 
wünsch mir, mit mine Rolli-Fründe zämme älter z wärde und immer könne 
uffenand abstütze, wenns wirgglig zellt. Dr Räscht isch Dessert wo, wär mi 
kennt wäiss es, au nid z verachte isch.

Administrativs / VIP Corner / Teil 2

Was bisch vo Bruef, was machsch wenn de grad nid drummlisch?
I	bi	Sozialpädagog	und	schaff	mit	Mensche,	wo	unterschiedligi	Forme	vo	
Beyyträchtigunge	hän.	Und	i	reed	jetzt	nid	vom	Schmidi	syne	Doublé.	Mit	
myne Teams begleite mir Mensche im e Wohnhuus und au in eigene Woh-
nige.
Mit	myne	drei	Kinder,	wo	grossartigerwyys	au	Rolli	sin,	bin	i	natürlig	au	viel	
und	super	gärn	zämme.	Anderi	Hobbys	gyts	zwar	 in	mym	Lääbe,	sie	sin	
aber	vergängliger	Natur	und	variiere	entsprächend.	Äigentlig	wär	i	au	e	gros-
se	Lyychtathlet,	has	aber	nie	versuecht.	Jo,	und	d	Schweratheltik	 isch	zu	
mym grosse Nochtäil noonig erfunde.

Wieso nid Coiffeur? ;-)
Im	Härze	bin	ys	(Lucien	–	love	you!)

Wie viel Drummle hesch?
Wär	wäiss	denn	so	öbbis?	Käi	Ahnig,	wait:	Sinnvoll	bedrummle	duen	 i	4.	
Denn	hets	aber	no	anders	umme	und	d	Erbmasse	stoht	au	no	ufm	Estrich.	
Frogg	mi	im	näggschde	Interview	nomol,	i	zell	sie	bis	denn.

Was macht di stolz (friehner/hüt) bezoge uf d Rolli-Damboure?
Drummlerisch	gseh	bin	i	stolz	uff	d	Entwigglig	vo	unserme	Huffe.	Wo	initi-
al durch unsere Harry Straub e grossartigs Fundamänt gleggd worde isch, 
was	denn	vo	de	folgende	Instruggtore	bis	hyy	zu	mir	wyter	voraatriebe	und	
modärnisiert worde isch. 

Mir	gfallt	unsere	Sound	oft	sehr	guet!
Ebefalls	 stolz	 bin	 i,	 as	mir	 uns	 hüt	 in	
täilwyys neu erfundenem Gäischd wyy-
derfi	nde.	 Rolli-syy	 isch	 hüt	 anderschd	
als vor 20 Joor. Mir hän hüt vyyl intärns 
und	extärns	neus	Bluet	in	de	Rolli-Räi-
he	stoh.	Aber	mir	syn	Alli	für	Äine	–	Äine	
für	Alli!

Administrativs / VIP Corner / Teil 3

Wo ane würdisch welle reise wenn Gäld kei Rolle spiele würd?
I bi friehner mehreri Joore unterwäggs gsyy und mi Räise-Rysse isch gstillt. 
Wenn aber s Gäld und d Ökologie würgglig käi Rolle spyyle würd, denn würd 
i mr e überschaubari Insle uff de Maledive kaufe und hyy und här jette. Ga-
rantiert gäbs au dr äint oder ander Rolli-Bummel dört aane.
Aber es gyt äi Räiseprojäggdli wo mi syt paar Joore interessiert. I würd gärn 
vo Basel uf Ascona laufe. An däre Stell in äigener Sach: Interessierti Wäg-
begleiterinne und Wägbegleiter bitte bi mir mälde.

Kasch du dir au e Joor ohni Fasnacht vorstelle?
Jo, au im Diemtigtal isch es schön.

Was gfallt dr am beste an dr Fasnacht?
Die heftigi Wärte- und Routine-Verschiebig zum Räschde vom Joor, abartigi 
Pianomomänt in irgend eme Gässli wo uns alli Hoor zu Bärg stoh löhn, mir 
nochär d Larvene abziehn, dutzendi strahlendi Schwitzchöpf sich zäige und 
synchron lutstargg blöffe: DASCH JO VOLLGÄIL GSYY!!!!

Welles isch di lieblings Grundlag/Iebig?
Langzyt-Lieblingsyiebig isch viellicht Paradiddle mit em lute Schlag als 
Schlepp drummlet. Das hilft mir satti Schlepp in schnälle Kombinatione kön-
ne z‘heebe.

Was instruiersch alles no usser dr Stamm bi de Rolli?
Im Momänt nur no s Spyyl vo unserer Junge Garde. Das macht mr grad 
mega Spass und mr kömme toll voraa und hän mit dr Täilnahm an dr Swiss 
Junior Drum Show im 2020 vyyl vor.

Was würdisch an dr Fasnacht gärn mol ässe?
Gäili Froog, hahaaaa! Ähm… e sone richtig feyni Vegi-Lasagne wies nur 
zwäi-drei Persone uff däm Planet aanegriege.

Was hätsch gärn mol für e Goschdym?
I wär gärn mol e gruusige Blätzlibajassueli.

Welles isch die lieblings Jooreszit?
I lieb sie äigentlig alli, vertraag aber d Hitz nid so guet, also Herbst, aber nid 
dr Zivilschutzoberschdlütnand ;)

Administrativs / VIP Corner / Teil 4

Wie seht für di e perfäkti Drummelstund us?
Die perfekti Drummelstund muess mir e neui drummlerischi Möglichkäit 
offebahre. Oder wenn mir öbbis s erschd Mol so richtig guet glingt. Und 
luschdig solls syy -  aber bitte nur wenns mir grad passt, sunschd bitte 
Rueh im Stall!

Wie seht für die e Albdraum Drummelstund us?
Als Instruggder: 28 demotivierti Gsichter, wo alles won ich sag e Schiss-
drägg finde. Zum sälber in dr Räihe stoh, fänd i glaub sone oldschool 
Drummellehrer wo käi Wärt uff Dynamik legt öbbe s Letschde.

Wie viel Fäll hesch scho gschlisse?
Wäiss nid, zell mol die verblyybene Chieh.

Wie viel in däm Joor?
2.

Was isch di Ziel für di im Drummle? – Was wotsch no erreiche?
Guet i schaff jo in mynere spootjugendlige Phase no steil uffe Zenit aane. I 
ha d Chatz noonig mol aasatzwyys zum Sagg uuse gloo…

Wotsch no öbbis loos wärde an d Voilà-Läser?
Jo, as d Antwort vorhär glooge gsyy isch. 

Und hey: Dangge euch für mittlerwyyle 29 Joor gmäinsame Wääg und uff 
alles wo no kunnt…
EWIGI ROLLI!!

Nochwuggs / Bummel JG

Mir hän uns im Clique Keller droffe. 
Vo dört sind mir alli zäme zur Tramhaltstell gloffe. Nach e bitz Wartezitt isch 
s Trämli ko und mir händ könne istige. Bis zur Schiffländi isch alles guet 
gange, aber kurz vor em Märtplatz isch s Trämli eifach stoh blibe. Mir, alli 
sehr ungeduldig, händ uns aber nüt debi denkt. Kurzi Zitt spöter isch s Tram 
denn wieder gfahre. Bis nach Allschwil isch es gange. Denn isch s Tram 
wider stoh blibe. Nach ere gfühlte halbe Stund het dr Chauffeur sich zu Wort 
gmeldet: „ Mis Tram isch malade, es müend alli usstige“, het er gseit. 
So sind mir alli usgstige und händ ufs nexte Trämli gwartet. Do s andere 
Tram zerscht wäg het müesse, isch das wider zimlich lang gange. Wo mir 
ändlich an dere Station ako sind, hän mir no e Stück müesse laufe. Wo mir 
denn in e Industriegebiet ko sind händ mir langsam alli usegfunde, dass mir 
gönd go Bowling spile. Was natürlich au gstumme het. 
Alli hän so komischi, unbequemi Schueh, Bäll und öbis z Trinke becho. Mir 
händ uns in Gruppe ufdeilt. Jedi Gruppe het e Bahn ka. Mini Gruppe het 
sich immer mit de Buebe um die lichte Bäll gschtrite. Wo mir fertig gsi sind, 
sind mir go ässe. Ich weiss aber nümm was es geh het. Nach em Esse händ 
mir dusse könne mache was mir hän welle. Denn händ mir unseri Istruktore 
verabschidet.
Langsam sind mir zrugg in d Stadt gange. Dört isch es den irgendwenn mol 
los gange. Falls mir öbis dezwüsche gmacht hän, weiss ichs eifach nüm. 
Alles in allem isch es e tolle Bummel gsi. 

Vo dr Alicia 



                        13

Nochwuggs / ZJTPF / Teil 1

Au dis Joor hän mir widr am Zentralschwizerische Jungtamboure- und 
Pfi fferfescht mitgmacht.	Es	isch	dis	Joor	in	Entfelden	gsi.	Am	Samstig	hän	
d	Einzel-	und	SoloDuo-Wettkämpf	stattgfunde,	wo	dr	Liam,	dr	Andrin	und	
ich mitgmacht hän. Zwüschedure hän mir au für de Sunntig giebt odr uns 
mit Lüt us andere Clique ustuscht. Z Obe hets Obeprogramm gäh, was dis 
Joor	us	mehrere	HipHop-	und	Steppdanzuffi	erige	bestande	het.	Trotz	we-
nig	Schloof	hämmer	denn	am	Sunntig	mit	dr	Junge	UFS	an	dr	Pfi	ffer-	und	
dr	Gmischte-Konkurränz	teilgno.	Mir	sinn	scho	am	Achti	go	ypfi	ffe.	Mir	hän	
unseri	Uftritt	sehr	toll	und	au	luschtig	gfunde	(z.	B.	will	öper	bim	uf	d	Büh-
ni	 laufe	gstolperet	 isch).	Am	Nomidaag	 isch	denn	dr	Feschtumzug	und	d	
Rangverkündigung gsi.

Unseri Resultat sinn gsi:
•		Einzel	Liam:	5.	Platz	im	T4
•		Einzel	Andrin:	6.	Platz	im	T1
•		Einzel	Saskia:	9.	Platz	im	P2
•		Basler	Trommel-Akademie	(Liam):	1.	Platz	im	S2
•		Fasnachtszunft	Ryburg	(Andrin):	1.	Platz	im	S1
•		UFS	Basel	(Lea	&	Saskia)	:	2.	Platz	in	dr	Pfi	ffergruppe
•		UFS	Basel	(Lea	&	Saskia):	2.	Platz	in	dr	Gmischte	Konkurränz

Lea & Saskia

Nochwuggs / ZJTPF / Teil 2

Samstig, 21.09.2019 

Am	Morge	am	halb10ni	hän	mir	mit	dr	Familie	Eicher	(dr	Damian	Eicher	
isch e Fründ vo mir in dr BTA) bi dr Raststätt Prattele abgmacht. Ich bi 
denn	zu	dr	Familie	Eicher	ins	Auto	umgstiege.	Mi	Papi	isch	denn	ellai	wy-
tergfahre.	Uf	em	Wäg	noch	Äntfälde	sin	uns	drei	Ferrari	begegnet.	Sofort	
nach dr Aakunft sin mir ins ID (Instrumentendepot) gange. Denn hämmer 
dr	Yannick	Amherd,	Jarno	Schärer,	Felix	Gengenbach	und	Mathias	Brod-
mann (alli au in dr BTA) welle go loose. 

Dr Patrick Hersberger, dr Andrin Hersberger und mi Papi hän mit mir 
ihdrummlet.	Ich	ha	miesse	vor	2	Juryplätz	zeige	was	y	ka.	Bim	erschde	
Juryplatz	isch	d	Grundlaag	„Wirbel“	drako	plus	e	Ordonnanz-Marsch,	bim	
zweite	Juryplatz	„Schlepp“	und	dr	Marsch	„Calibra“.	Nochm	Ufftritt	vor	dr	
Jury	ha	ich	denn	Drummle	wieder	ins	ID	brocht.	Dr	Damian	Eicher,	d	Jan-
nina	Hunziker,	dr	Yannick	Amherd	und	ich	hän	denn	zämme	dr	Nommitag	
uffm Feschdgländ verbrocht. 

Am Obe isch uns no e BTA-Prob bevor gstande. S Unterhaltigsprogramm 
isch	halb	sehr	toll	gsi,	halb	nit	eso.	Dr	„TV	Länzburg“	isch	toll	gsi,	so	wie	au	
„Stickstoff“. Bi „Stickstoff“ sin beide Drummellehrer vo uns gsi (dr Tamino 
Weggler und dr Philipp Wingeier). S „House of Dance“ isch nit so toll gsi. 
In dr Unterkunft sin mir no lang wach gsi. Irgendwenn hän mir eifach kei 
Geduld meh ka und sin use gange. Öbe am drei am Morge isch dr Robin 
Winkler kho und het uns ine gschiggt.

Sunntig  22.09.2019 

Am	siebeni	isch	Dagwach	gsi.	Nocheme	kurze	Zmorgeässe	hän	mr	uns	
scho	troffe	zum	ihdrummle.	S	het	3	Juroreplätz	gäh	wo	mr	als	Gruppe	hän	
miesse absolviere:

Nochwuggs / ZJTPF / Teil 3

1.	 Grundlage	„Doublé“	und	„Batafl	a“	
2. Marsch („Faschtewäje“) (mit em Patrick Hersberger als Juror)
3.	 Komposition/oder	Marsch	(„Empire“)	

Am	Sunntignomidag	hets	denn	no	e	Umzug	gäh.	S	Wätter	isch	denn	sehr	
warm worde, so dass es sehr heiss gsi isch. Nochär sins quälendi langi 
zwei	Stunde	gsi	wo	mr	hän	miesse	warte	bis	zur	Rangverkündigung.	Dr	
Damian	Eicher	isch	6.	und	ich	bi	5.	worde.	Mir	hän	beidi	e	Kranz	gholt.

In	dr	Sektion	(Gruppe)	sin	mir	sogar	die	Beste	gsi	in	unsere	Kategorie.	Mir	
sin	im	„S2“	gsi,	das	isch	die	zweitbeschd	Kategorie.	Dr	Andrin	Hersberger	
het	in	sinere	Kategorie	mit	dr	Gruppe	(Fasnachtszunft	Möhlin-Ryburg)	au	
gwunne.	Sie	hän	im	„S1“	mitgmacht,	dasch	die	bescht	Kategorie	wo	s	git.	

Liam	Kirmess

Nochwuggs / Swiss Junior Drum Show

Hier gibt Urs und nicht Dieter den Ton an (SJDS nicht DSDS)

Am Samstag 19. Oktober trafen wir uns bei regnerischem Wetter (ideal zum 
drinnen Pfeifen und Trommeln…) an der Tramhaltestelle Schulstrasse in 
Birsfelden. 

Nur wenig später machte sich die ganze Bande auf den Weg ins nahe Schul-
haus, wo wir an diesem Samstagnachmittag Gastrecht geniessen durften 
und für jede Gruppe fand sich ein eigenes Schulzimmer. Rechtzeitig zur 
Halbzeitpause hatte sich das Wetter etwas gebessert, so dass die Kids sich 
draussen etwas austoben und ein z’Vieri geniessen konnten. Zurück in den 
Schulzimmern wurde wieder gepfiffen und getrommelt bis es rauchte (evtl. 
waren es die Köpfe der Instruktorinnen und Instruktoren) und alle Töne sas-
sen. Nach etwas mehr als zweieinhalb Stunden war der ganze Spass, Teil 
1 bereits vorbei und wir mussten (durften) unsere Übungslokalität verlassen 
um uns auf den Weg zum zweiten Höhepunkt des Tages zu machen, dem 
Nachtessen. 

Zuvor durften wir im Innenraum des Schulhauses unsere beiden Michèles 
begrüssen, welche uns das Sujet: B…….r (NEIIIN das sagen wir natürlich 
noch nicht) vorstellten und bereits mit Bildern und ersten Entwürfen über-
raschten um uns etwas «gluschdig» zu machen.

Nach dem zweiten Höhepunkt und der Verschiebung mit Tram Richtung 
Messe, wurde uns im Grachykäller ein Pasta Buffet mit Salat aufgetischt, 
mit einem kleinen Dessert. Es war der Hammer!

Nochwuggs / SJDS / Teil 2

Als Dank dafür, überreichte Irina dem 
Koch Team Isabella, Ursi und Päddy ein 
kleines Dankeschön. 

Nach dem Nachtessen hiess es schon 
bald aufbrechen und die restlichen paar 
Hundertmeter bis zum Musicaltheater un-
ter die Füsse nehmen. Dort wurden wir 
bereits erwartet und in Empfang genom-
men, um unsere Böckli und die anderen 
Utensilien zu deponieren. Danach durften 
die Instruktoren die Billette an die musik-
hungrige «Meute» verteilen, welche dann 
in den grossen, bereits gut gefüllten Zu-
schauerraum strömte, um sich die besten 
vorreservierten Plätze zu ergattern.

Zwei Stunden später waren viele von der 
Vielseitigkeit der spannenden, speziellen, 
lustigen und anspruchsvollen Darbie-
tungen der verschiedenen Formationen 
überrascht und begeistert.

Kurz nach 22 Uhr waren alle Kids abge-
holt, müde, zufrieden und unversehrt auf 
dem Nachhauseweg und sind nun, wie 
der Vorstand auch gespannt, mit welchem 
Programm wir im 2020 am SJDS brillie-
ren!

Nochwuggs / SJDS / Teil 3

Walter Gutzwiller GmbH 
Drosselstrasse 21  |  4106 Therwil

 Tel. 061 721 37 88
www.gutzwiller-gmbh.ch

Besten Dank, für die Ideengeber des SJDS sowie die Billettebestellung, 
den Instruktorinnen und Instruktoren für das Bestreiten und Vorbereiten der 
Übungsstunden, den Organisatoren für die Räumlichkeiten im Schulhaus, 
das z`Vieri, alle Mails, Telefone sowie den Transport, dem Koch Team für 
das Nachtessen und den Eltern für das Vertrauen in unser ganzes Team!

Öbber vom Vorstand

Rolli unterwäggs / Frauebummel

«Aini für Alli, Alli für Aini», Rolli Frauebummel, 26. Oktober 2019

Am 26. Oggtober am halber 3i, hämmer uns am Bahnhof SBB troffe. Mr 
sin denn emol laaaang dörd gstande und schlussändlich denn doch no uf 
e Gleis gange. Ufm Gleis 16 isch nämlig e Zuug uf Lieschtel gfahre. Dä 
hämmr denn gnoh. D Lütt wo näbbscht uns im Zuug gsi sin, die häns nid 
soooo wahnsinnig luschtig gfunde mit uns Zuug z fahre, aber das isch jo 
uns eigentlich gliich. Mir miens jo luschtig ha minand, nid die andere Lütt. In 
Lieschtel simmr denn ussgstiige und zum Glügg nid no witter ins Baselbiet 
gfahre, sondern sin dört blybe. 
In Lieschtel am Bahnhof hets nämlig e Kino. Und in däm Kino, hets e Apéro 
gäh. Und in däm Kino hets au e Saal wo wie für uns gmacht gsi isch. Ahg-
mässe vyll Platz damit jedi ihri Fiess het könne stregge, ganz bequemi Stiehl 
und gnueg Platz zum Cüpli-Glääser wo mr hän dörfe mit iine nääh z ver-
staue, drmit sie nid kaputt gönn im Dunggle. S hets denn gliich no Öbber 
gschafft, das e sone Glaas hii gange isch. 
Uff dr Liinwand sin zerscht emol e Huffe schööni Männer erschiine und ir-
gendwenn denn au dr Titel: «die drei Musketiere». Was füre Idee, e zum 
Sujet passende Kinofilm. Sehr cool.
In dr Pause het meh denn könne goh Snacks & z’Dringge hoole und mit 
däne Sache in die zweiti Rundi vom Film staarte. In dr zweite Hälfti hets 
denn au ohni kaputtigi Glääser funggtioniert.
Am 5 vor 6i isch denn dr Film fertig gsii und mir hän relativ fluchtartig miesse 
s Gebiet verlooh, well schiins am 6i scho die näggschti Vorschtellig ahgfan-
ge het.

Rolli unterwäggs / Frauebummel / Teil 2

Mr sin denn wiedr ufe Zuug und zrugg uf Basel gfahre. Vor Ort simmr denn 
uf s Drämmli gsegglet, drmit mr hän könne ins Glaibasel fahre. An dr Rhy-
gass hämmr no e paar Rolli-Wyyber meh uffglääse und sin mit dääne ins 
Schoofegg zottlet, wo nomeh Rolli-Wyyber wo s nid friener gschafft hän uf 
uns gwartet hän.
Mr hän denn erfolgriich s Schoofegg ihgnoh und die Beiz komplett gfüllt. Wie 
uns die deggte Tisch verrote hän, isch Fondue ufem Plan gstande. Und das 
Fondue isch denn au koh und das Fondue isch au herligg gsi. 
Drnooch isch Zytt gsii für e biz Stimmig. S hän denn zimligg alli emol gnue 
Aperol und so witter gha und jede wo d Tüüre uffgmacht het, het e Schogg 
gha. Nid wägem Alkoholkonsum, Nei Nei. Aber ich glaub s isch ebe scho no 
überfordernd, wenn de als Maa d Tüüre uffmachsch und di e Horde Wyyber 
ahjoodlet. Und Joodle könne mr jo irgendwie. Und au schön singe. Und wie 
s scho Tradition isch mit Joodle & Singe, hämmr denn natürligg au «Ewigi 
Rolli» gschmätteret. Und wells immer und immer wie besser und luschtiger 
worde isch, hets denn au so ei odr zwei Bolognese gäh. Durch dass es im 
Schoofegg aber sehr äng isch, hämmr s Bolognese-Gebiet miesse usswitte 
und well die eifachschti Variante für das gsi isch, as meh d Tüüre uffmacht 
und denn mit dr Bolognese uff d Strooss goht und denn wiedr zrugg in d 
Beiz und denn wiedr uuse und denn wiedr iine, hämmr das au esoo gmacht.

Rapp Trans AG | Ein Unternehmen der Rapp Gruppe

Güterstrasse 137 | CH-4018 Basel | T +41 58 595 77 77

Wir planen Projekte für alle Verkehrsträger und begleiten deren 
Umsetzung. Zudem sind wir spezialisiert auf Verkehrsmanagement, 
Verkehrstelematik, Güterverkehr und im Tarifwesen des öffentlichen 
Verkehrs. 

Rapp entwirft Zukunft. Nachhaltig – Tag für Tag. Als führendes 
Planungs- und Beratungsunternehmen mit über 450 Ingenieuren, 
Architekten und Fachspezialisten entwickeln wir integrale Lösungen 
für unseren Lebensraum und die bebaute Umwelt.

Werfen Sie einen Blick auf www.rapp.ch

Verkehr & Transport 

sichern Zukunft.

Rolli unterwäggs / Frauebummel / Teil 3

Irgendwenn um die 2i am Moorge hän denn 
die vom Schoofegg gfunde, s sig denn 
langsaam Zytt zum dicht mache. Unluschtig. 
Aber me het sich mit dere Situation zrächtg-
funde und het denn äntwäder dr Heiwääg 
odr dr In-die-neggschti-Beiz-Wääg gwählt.
E unvergässlige, sehr unterhaltsaame und 
grausam luschtige Frauebummel. Dangge 
vyllmol ans OK für s Organisiere vo däm 
Programm. 
Fraue, ihr sind s Maximum. Dangge euch 
allne für dä lessigi Frauebummel.

Marisa

Rolli unterwäggs / Herrebummel / 23.11.2019

Bömmel of the Hero’s

Öbbe zwei Drittel vo de Rolli-Herreo’s mache sich uf e Siigeszug durch 
d’Stadt.
Zem möglige Gango-Ämtli z’entgoo trifft sich e Vorhuet scho gege die zwöl-
fi uf dr irische Syte vom Tschegg-Punggt K zuenere erschte Sterggig und 
Planbeschprächig.

Denn punggt Zwei isch Adrädde vom Kommando L, in Deggig hinterem d’Al-
be Schützegrabe.

Wolverine, Terminator und dr Räscht verschiebe denn zum Strate-
gie-Wörggshop in Atelier-Bungger. 

Denn...Alarm, Ysatz!.....Chronos, Frodo and the Böntsch göön in Stellig.....
en ufriibende Hüserkampf folgt....

Die Rote und die Blaue schängge sich nüt! Mit de Leiser-Göns im Aschlag 
wird g’phasered und blasted....es goot um jede Meter!
Gwüssi Fiisling hän sich mit ihrem schwarze Tarnaazug versuecht e taggti-
sche Vorteil z’ergaunere...het nid klappt..ätsch.

Nach dr Schlacht ziet sich Legolas, Hulk, Arrow und die andere an e sichere 
Ort zum Rapport zrugg.
E Massage, das wärs jetz.....aber dr Kommandant meint, nüt isch Soldate, 
mir noch, marsch!

Rolli unterwäggs / Herrebummel / Teil 2

Nachere taggtische Verschiebig entlang vo de schützende Muure vom 
Münschter, setze mir mit ere Landefääri ans andere Ufer über.

007 und Predator schlöön denn e paar so Fläschene no dr Chopf ab...derno 
goot alles uf in Schall und Rauch...

Spöter denn sitze mir abkämpft im Schutz vo dr lokale Train-Staischen ums 
Lagerfüür bi Büggse-Fleischkääs und Poteitoes us Charleys Fäldkuchi.

Dr Räscht isch Gschicht vo miede Krieger...Game over.

Hellboy

Drummelinschtruggterevaluationsformular			 	 	 ♯Rrr69	
	
Zem	Inschtruggter	bim	Rolli	Stamm	könne	zwärde	bruchsch	mindeschtens	2'252	vo	2'268	
möglige	Pünggt	bi	de	Froge	do	unde.	
	
	
	 Frog	 	 Pünggt	 	 Pünggt	 Kommentar	
1.	 Kasch	drummle?	 jo	 100	 nei	 0	 Lampeträger	en	Option?	
2.	 Kasch	e	Kalbfäll	

ufzieh?	
jo	 200	 nei	 0	 Dr	Harry	git	Kürs	für	

Geissefäll	
3.	 Hesch	mee	wie	2	

mol	s	Offizielle	
Einzel	gwunne?	

jo	 300	 nei	 0	 Draa	blyybe	

4.	 Kensch	dr	Häberli?	 jo	 1	 nei	 500	 Nid	!?	
5.	 Kensch	dr	Harry?	 jo	 500	 nei	 1	 Jä	nei!	
6.	 Isch	dr	

Durchmässer	vo	
dyynere	
Lieblingsdrummle	
grösser	als	43?	

jo	 52	 nei	 0	 Wie	stellsch	dr	das	vor?	

7.		 Kasch	di	vorere	
grössere	gmischte	
Tambouregrubbe	
duuresetze?	

jo	 5	 Nei	oder	
unsicher	

0	 Wieso	jetz,	wotsch	
Drummelinschruggter	
wärde?	

8.	 Kasch	di	bi	Pfyfer	
duuresetze?	

jo	 1000	 Eher	nid	 0	 Schwiirig	

9.	 Aromat	e	Begriff?	 jo	 0	 nei	 100	 Seesch	Schmidi	s’goot	au	
ohni!	

10.		 Hesch	e	Tattoo	 jo	 10	(nur	
wenns	neue	
Rolli	Logo	
isch)	

nei	 0	 hoppedammi	

11.	 Kunsch	klar	mit	
Jurischte?	

jo	 15	(Remo	
kasch	blyybe)	

nei	 0	 Was	mache	mr	do?	

12.	 Kensch	s	
Gründigsjoor	vo	de	
Rolli?	

jo	 50	 nei	 0	 Mmmmh	

13.	 Bisch	scho	ufgnoo?	 jo	 10	 nei	 0	 Bisch	nid	elai	
14.	 Weisch	wieso	Rolli	

Rolli	heisse	
jo	 25	 nei	 -601	 Goot	gar	nid!	

15.	 Dörfsch	am	
Donnschtig	furt	
dehai,	und	bis	nach	
Mitternacht	ewäg	
blyybe?	

jo	 90	 nei	 0	 Wieso	bewirbsch	di	denn?	
Kasch	jo	sunscht	denn	
dehei	wäsche.	

	 Total	 	 ..............	 	 .............	 	

Rolli Wiehnachts-Guzeli /	Jubel-Rezäpt
Zuetate für 200 Persone:
• 6250g Angge
• 5625g Zugger
• 25	Prise	Salz
• 75	früschi	Eier
• 25 Bio-Zitrone
• 12500g Mähl
• 25	früschi	Eigäl
• 25 TL Milch oder Rahm

Das bruchsch au:
• öbbe 23 Hälfer
• e grosse Oofe
• viel Förmli oder e Mundstügg
• viel Rolli-Gin
• e	Waalholz	oder	Drummelschleegel
• e Schüssle oder Drummle
• e	Piccoloputzer	zum	d	Glasur	vrteile	

(für Untalentierti, s. unde)

So wirds gmacht: 
Angge inere Schüssle vrriehre. Alternativ kasch au e Drummle nä. Zugger 
und	Salz	drunterriehre.	Ei	Ei	nachem	andere	(75	Stügg!!!)	drunter	riehre.	
Und witerriehre bis d Masse häll isch. Vo de Zitrone d Schale abriibe und 
drunterriehre.	Mähl	drzue	gä	bis	es	e	Teig	git.	Uf	dr	Teig	yynebängle	bis	er	
e	bizeli	fl	ach	isch.	Zuedeggt	2	Stund	kiehl	stelle.
Allne	Hälfer	Rolli-Gin	yyschängge	für	die	1.	Rundi.	D	Pause	beliebig	nutze	
zum	e	paar	Märsch	iebe.	Oder	so...
Dr	Oofe	uf	200	Grad	vorheize.	
Teig portionewiis uf wenig Mähl ca. 7mm digg uswalle. 
Verschiideni	Forme	usstäche	-	dr	Fantasie	sinn	keini	Gränze	gsetzt.	Alles	
uf mit Baggpapier belegti Bläch lege. Do bruchsch asso nöime sehr viel 
Platz	für	so	viel	Bläch.	
Gutzeli	ca.	15	Minute	küehl	stelle.	So	quasi	wenn	du	e	Plätzli	für	s	letschti	
Bläch gfunde hesch, denn kasch s erschti grad wieder go sueche. Denn 
Eigäl	und	Milch	vrriehre	und	uf	sämtligi	uffi	ndbare	Guzeli	s	Rolli-Logo	pins-
le.	Ha!	Alternativ	eifach	drüber	striiche.	
Allne Hälfer Rolli-Gin yyschängge für die 2. Rundi. 
Guzeli	ca.	10	Minute	in	dr	Mitti	vom	däm	grosse	Oofe	bagge.	
Usem Oofe hole und ufeme groosse Gitter uskiehle lo. 
Allne Hälfer Rolli-Gin yyschängge für die 3. Rundi. 

E Guete mitenand und ganz schöni Wiehnachtszit!

Aläss / Jubel-Fescht / 21. Septämber 2019

Ändlig isch es sowyt, dr letschti Höhepunkt vom Jubeljohr stoht bevor. Me 
seht’s scho an de langsam voll wärdende Büss und Tram, wo in Richtig 
Allschwil fahre. Immer meh bekannti Gsichter seht me und immer schwarz/
wysser wärde d’Masse, wo schynbar alli s’glyche Ziel, s’ Zic Zac in All-
schwil, hänn. 

Obwohl erwartigsfroh, e bitz friehner unterwägs, erwarte eim scho ganz vyl 
Rollis in Festgoschdym, in flippiger Kleidig, jede grad wie n’er Luscht het. 
Eifach schwarz/wyss isch wichtig, e glungeni Idee vom Ok, nid die letschti!

Näbem e erste Cüpli, Bier oder für die Jüngere e Coki (oder wenn’s muess 
si au eme Mineral) begrüesst me links und rächts jungi und jung blybeni 
Rollis. Zauberhaft d Phantasie vo de Goschdyms, zauberhaft au die kleine 
Privatvorstellige vom Magier Jovi, wo uns dur e Obe begleitet.

Sälbstverständlig dörf au e Ständeli nid fähle, s’wird uns vo unserer «Muet-
ter», vo dere sich d Rolli vor 50 Johr abglöst hänn, d Reveränz erwyse. Si 
ka sich sälber dervo überzüge, dass es dr «Tochter» au mit 50 Johr Sälb-
ständigkeit uff em Buggel, glänzend goht. Nach ere kurze, luunige Asproch 
mit Presäntübergob an unsere Preesi und ere glungene Replik durch un-
sere Dominic widme sich alli, Wettstai, Rolli, gross und klei wieder emene 
ussgiebige Apéro.

Aläss / Jubel-Fescht / Teil 2

Uff sanfti Ufforderig durch d’Tätschmeister vom Obe mit Ghilfe und Ghilfin-
ne, macht me sich langsam uff ins Inneri vom Zic Zac, wo nach kurzer Zyt 
s’Jubel-OK verträte dur d Ursi und dr Rico dr Obe eröffne. Sy dörfe hütt e 
exakt 200-köpfigi Rolli-Familie begriesse und dur dr Obe fiehre.

Als erste Höhepunkt kündigt sich grad dr Ufftritt vo der Junge Garde a. Si 
zeigt, dass me sich weder bezüglich Originalität no Musikalität vor dr Zue-
kunft fürchte muess. Au d JG isch perfäkt in schwarz/wyss kleidet. Si mache 
e tolli Retraite, wo alli - au die kleinste - scho mit vyl Ysatz öbbis bytrage 
könne. Sigs uff dr Bühni oder uff dr Galerie, es isch mit vyl Inbrunst pfyffe, 
drummlet, klatscht oder gsunge worde. Für dr 50. Geburtsdaag vo de Rolli 
spiile si no e «Happy Birthday» uf em Kazoo. (Geburtsdaag hän nit nur d 
Rolli gfiirt, sondern au d Jasmin vo dr JG. Zum Abschluss drum grad nomol 
s «Happy Birthday», aber diesmol gsunge.). E grandiose Ufftritt, Bravo!

Aläss / Jubel-Fescht / Teil 3

Nach kurzer Asproche vom OK-Preesi, em Rico und em Preesi Dominic, isch 
dr Startschuss zum erste Gang am Büffet gfalle. Dass es nid zur Schlacht 
am kalte Büffet worde isch, isch der gschyde Organisation z’verdanke gsi, 
wo nid nur ei Büffet bereit gmacht hett. Kuhm sin die letschte Salatblätter 
verschlunge gsi, isch s’Programm wyter gange.

Als näggschts hett dr Magier Jovi si grosse Ufftritt, wo er vor allem die jünge-
re unter uns in Bann zieht und durch sini erstunlige Tricks begeisteret. Zum 
Glück hett er nid dr Hauptgang verschwinde loh, das wär nämlig schad gsi, 
wenn s’warme Büffet uff eimol wägzauberet gsi wär.

Nach em Hauptgang isch es denn erscht richtig losgange. Unser Rolli-Jod-
ler-Chörli hett d Bühni gstürmt, zerscht hett’s für uns zwor gheisse «Loose!» 
bevor mir alli denn au hänn dörfe «Singe» ... s Chörli hett in vyle Iiebigsstun-
de dr Ohrwurm «Ewigi Liebi» e bitzeli frei interpretiert und perfekt ystudiert, 
so dass mer bim Refrain alli hänn könne mitsinge:



Aläss / Jubel-Fescht / Teil 4

Mir findes super, findes mega cool
zem Fasnacht zämme mache
mir tanggen ys jede Donschtig uf, 
wils eifach so guet tuet

mir hän ys gärn, mir bruchen ys
jä mir sin süchtig nochenand 
doch Garantie könne mer e keini gäh
dass es für immer eso wird sy

ewigi Rolli, das wünsch ich dir
Ewigi Rolli das wünsch ich mir

Fasnacht für immer, für d Ewigkeit
mir gän alles uf für di
s Pfyffe het yygschlage in mi Härz
s Drummle hets zem Brenne brocht

troffe vo däm Stromstoss, wo so guet tuet
wämer alles mache, alles gäh
für d Fasnacht alles tue
sy looht ys nümme loos

ewigi Rolli, das wünsch ich dir
ewigi Rolli das wünsch ich mir
ewigi Rolli, au für die dehei
ewigi Rolli, und du bisch nie elei

ewigi Rolli, das wünsch ich dir
ewigi Rolli das wünsch ich mir
ewigi Rolli, für gross und glai
ewigi Rolli, und du bisch nie dehei

Aläss / Jubel-Fescht / Teil 5

Nach em Dessertbuffet hett denn dr Magier Jovi nomol Glägeheit gha, Jung 
und Alt mit sine Zaubertricks in Bann z’zieh, was em au glunge isch. Mit 
grossem Applaus hett me ihn verabschiedet.

Langsam isch es jetzt gege Mitternacht gange und dr DJ hett s Zepter über-
noh. Nur zaghaft isch allerdings d’Tanzbühni g’enteret worde. Zerscht hett 
sich vor allem die Jungi Garde usstobt, bis sich denn d Bühni doch no noch 
und noch gfüllt hett und vor allem bim Evergreen «Ewigi Rolli» (wo jo jetzt 
alli perfekt usswändig hänn könne) d Post abgange isch.

E Attraktion, wo Jung und Alt dr ganz Obe in Bann zoge hett, isch dr Pho-
ti-Buzzer gsi, wo me sich hett könne fotografiere loh, d Schlange isch no 
länger gsi als an de Büffets! Nid nur die Junge hänn Spass gha, sich in 
unterschiedliche Konstellatione abbilde z loh. E glungeni Idee und e Su-
per-Erinnerig an das grandiose Fest!

Bi fätziger Musig, e baar guete Drinks und etliche Schlummerbächer hett 
sich denn au das Fescht leider em Ändi zuegneigt. Es isch zwar e Ytritts-
kontrolle gfiehrt worde, aber uff d’Ustrittskontrolle hett me zum Glück ver-
zichtet.

E härzlige Dank an alli, speziell em Jubel-OK, wo das Fest organisiert und 
ermöglicht hänn, es isch wie ‘s ganze Jubeljohr e unvergässlichs Erläbnis 
gsi.

Andrea und Philipp

Neys bi de Alte

Geschätzte Leserin, lieber Leser
Starten möchte ich diesen Rückblick mit einer kurzen Reminiszenz an die 
GV vom 6. Juni. Eigentlich sind die Organe (das tönt jetzt aber saumässig 
formell!!) bei der Alten Garde sehr stabil und doch gibt es diese Momente, 
wo sich Bewährte und Bisherige zurückziehen und Platz machen. So hat 
sich Jack Jakob entschlossen, einerseits sein Amt als Vize und andererseits 
seinen Platz in der Sujet-Kommission zur Verfügung zu stellen. Ebenso hat 
Carmen Zufferey ihren Platz in der SuKo abgetreten. Beiden gebührt unser 
Dank für ihren Beitrag zum Gelingen des Projektes BRAG.
Als neuen Vize hat die Versammlung einstimmig Reto Fischer gewählt und 
für die SuKo hat sich Ariane Schnepf zur Verfügung gestellt. Ihnen beiden 
viel Spass und Erfolg in ihren jeweiligen Ämtern.
Und es wurde uns mitgeteilt, dass wir freundlich - und ziemlich bestimmt - 
aufgefordert werden, einen neuen Marsch zu lernen. Den Copain!! Das gibt 
mir eine wunderbare Überleitung, Euch drei neue ‚Copinnes‘ vorzustellen, 
welche gerne Teil unserer BRAG werden möchten. Sandra Stebler, Monique 
Straumann und Jutta Guthauser. Hier ihre jeweilige, persönliche Vorstellung.

Liebi Basler Rolli
E paar vo euch hänn mi jo scho gseh und bit-
zeli kenne glehrt bim Hälfe am Basel Tattoo und 
hän sicher dänggt, wär isch das? Dorum wird ich 
Euch kurz vo mir verzelle: Ich heiss Sandra Steb-
ler, bi 45 Joohr alt und bi im Glaibasel an dr Kar-
tusgass dehai. Mi Maa, dr Thomas, kenne Dir jo 
scho lenger, als Instrukter vo de Dammbure Alti 
Garde.
Ich schaff syt 25 Joohr in ere Zahnarztpraxis in 
Basel und bi, wenn ich frey ha, sehr gärn in un-
serem Familiegarte am Gniesse oder aifach so 
am sii.

Als glai Maitli han ich Pfyffe glehrt bi dr Sans Gêne, bis ich dört mit 19 furt bi, 
do dr Stamm nonig offe für Fraue gsi isch. Ich ha denn mit Fründinne, wo s 
glyche Brobleem ka hän, wild Fasnacht gmacht. Bi denn 11 Johr im Stamm 
vo de Rhyschnoogge gsi und denn übereträte in die Alti Garde zu dr Rhy-
serva, wo ich e gueti Zyt ha dörfe erläbe. Laider het s intärni Cliquebrobleem 
gä, wo mi drzue brocht het, e Pause mit dr Fasnacht z mache. Doch wie sait

me immer so schön „aimol Fasnacht immer Fasnacht“. Durch dr Thomas 
und dr Harry Straub, wo mir au e Schübbsli gä het, ha ich mi so mit em Ge-
dangge usenander gsetz, e mol bi de Rolli go yneluege. Das ha ich, nach 
däm ich mi mit em Esti und em Stefan droffe ha, au gmacht und bi an dr GV 
im Juni 2019 s erscht mol im Käller erschyyne. Ich finds wunderbar, do jetzt 
dörfe derby zy, s Pfyffe macht mir au wider Spass und es isch sehr schön, 
wie ich offe Empfange worde bi. Ich fühl mi jetzt scho sehr wohl bi Euch. So, 
jetzt wüsset Dir e bitzeli mehr vo mir und ich freu mi uff wyteri tolli, gmietligi 
Stunde bim Pfyffe oder denn an dr Fasnacht oder aifach an Aläss mit Euch 
allne vo dr Basler Rolli.
Mit liebe Griess Sandra Stebler

Ich bi d Monique Straumann, bi 64 Joor alt und 
sit Aafang vo däm Joor bin ych pensioniert. Vor-
häär han ich über 40 Joor gärn ass Kindergärt-
nere g‘schafft. Fasnacht mach ich scho sitt ich 6 
Joor alt bi. Pfyffe g‘lehrt han ych bi dr Breo Jungi 
Garde und zwar doorum well’s die einzig Gligge 
gsi isch, wo Maitli uffgnoh hett. Mit 18 hätt ich 
in Stamm welle, aber ebbe für Fraue hett’s denn 
numme d‘Jüntli gäh. Ich ha aber unbedingt welle 
innere Gligge syy wo‘s au Damboure hett und so 
bin ych fascht 20 Joor bi de Sporepeter go pfyffe, 
vyyl tolli Joor no mit mim Bruder ~ em Schilby. 

Är isch au dr Grund, worum ich die Uuseforderig agnoh ha und mit viel Elan 
die 9 Märsch in Aagriff nimm, wo ich vo däm aaschbruchsvolle Repertoire 
nooni ka. 
I freu mi uff ganz vyyll scheeni Erläbnis mit de Basler Rolli!

Sali mitenand,
Gärn möcht i mi schnäll vorstelle. I heiss Jutta Guthauser, 
bi vo Basel und ha vor e baar Mönet bi de Basler Rolli 
Alti Garde ynegluegt, nachdäm mi dr Schilby nätterwys 
yglade het.
Nachdäm i 30 Joohr Fasnacht gmacht ha bi de Wiehlmys 
als Pfyffere, han i denn 7 Joohr pausiert. Jetzt möcht i 
aigentlig gärn widder derby si, will’s für mi ohni Fasnacht 
doch nid wirgglig stimmt. Do d Rolli e rächt aaspruchs-
volls Repertoir hän, han i zimlig viil zum ufhole, aber i wird 

mr Mieh gäh und fescht yebe. Alli neue Märsch z lehre bis zur nägschte 
Fasnacht wird mr sicher nit länge, aber i wird mi Beschts gä.
I freu mi dass i an dr Fasnacht 2020 bi de BRAG dörf ystoh und mitmache.

Alle begrüssen wir ganz herzlich in unseren Reihen und wünschen Mut, 
Ausdauer und Spass beim Üben des Repertoirs!!

Neben den Aktivitäten zum Jubiläum war sicher das Tattoo und unsere 
Beiz an diesem Anlass ein zentrales Thema. Und wie bereits im Vorjahr 
haben sich jeweils die ‚Special Forces‘ aka ‚Uffbau-Equippe vo de Alte‘ 
jeweils am früheren Nachmittag getroffen. Der Erstaufbau und die Instal-
lation wurde dabei mit der Unterstützung von Rico und seinen Fotos und 
Skizzen des Vorjahres ebenso bewerkstelligt. Manche kleine Verbesserung 
konnte so zügig und ohne grosse Umwege realisiert werden. Und als Novi-
tät konnte sogar eine einfache aber zweckmässige Garderobe angeboten 
werden. Nach knapp drei Stunden war alles soweit bereit, dass am nächs-
ten Tag nur noch fehlendes Material, die Strassenzelte und die Erstver-
sorgung aus dem Zentrallager nötig war. Die paar Regentropfen haben 
gezeigt, dass unsere Installation durchaus auch wetterfest war.

Am Freitag 12. Juli dann der erste Ernstkampf. Ziel war es ja, dass unsere 
Truppe eine voll funktionierende Beiz, mit gekühltem Zapf, vollen Eiskästen 
und kochbereiten Öfen und Grill an die erste Schicht übergeben konnte. Al-
les sauber aufgeräumt und die Spuren des Kampftages vom Vortag säuber-
lich beseitigt. Ich muss sagen, das hat jeweils bestens geklappt und alle Be-
teiligten waren sich einer Meinung: hat Spass gemacht und das machen wir 
im nächsten Jahr wieder!!! Da die Zapfhähne ja kalt sein mussten, gönnten 
wir uns – strikte zu Testzwecken – nach getaner Arbeit noch ein Bierchen in 
gemütlicher Runde und bei angeregten Gesprächen. Auch eine Form, die 
Rolli-Kultur zu pflegen.

Neben einem gemütlichen Abend auf dem Rhein und dem Grillplausch der 
Gesamtclique nach den Ferien (mit leider sehr bescheidenem Teilnehmer-
feld obwohl man extra den Anlass auf einen Samstag verlegte) war natürlich 
das grosse Jubelfest ein echter Hammer. Ich bin sicher, dass noch jemand 
anderes diesen wunderbaren Anlass in dieser Ausgabe würdigen wird. Mir 
hat es auf jeden Fall Spass gemacht und auch ein paar Bilder vom 25-jähri-
gen heraufbeschworen. Ein Kompliment an das OK.

Für dii und mii….ooni sii!!

Eine Aufforderung der man nicht widerstehen kann war die Einladung der 
Organisatoren Aernscht und Peter zum Herrenbummel am 19. Oktober. 
Treffpunkt: 14:00 Dalbeloch zem erschte Apéro!!!

Goldschmied Bijouterie Uhren

 Burggartenstr. 9, Pratteln          Hardstrasse 13, Birsfelden          www.bijouterie-zufferey.ch

Der klassische BRAG Treffpunkt im zugigen Durchgang 
eines Stadttores!! Der Apéro und die lockere Stimmung 
mit freudiger Erwartung auf das Kommende haben uns 
aber voll entschädigt. Nach dem gemütlichen ‚Aadring-
ge‘ ein kurzer Fussmarsch durch das Wohnquartier des 
Gellert. Rundum die Frage: was gibt es denn da beson-
deres? Und dann stehen wir vor einem etwas seltsam 
anmutenden Leuchtschild an einem simplen Wohnhaus. 
Die Fragezeichen wurden eine Skalenbreite grösser. 
Also hereinspaziert!!
Das moderne Heimkino mit cineastischen Kuriositäten, 
eindrücklichen Projektoren und sonstigem Kino-Equip-
ment hätten das Herz unseres leider verstorbenen

Freundes Edgar wohl aufs höchste springen lassen. Aernscht und Peter 
haben es doch tatsächlich geschafft, einen Ort in der Stadt zu finden, den 
niemand kannte. Filmische Raritäten aus der Juke-Box, ein paar Bierchen 
und das obligate Popp-Corn im BRAG-designed Pappbecher – eine super 
Einstimmung zur folgenden Aufführung von Monty Python’s „Meaning of 
Life“. Einfach cool!!
Damit die Tramfahrt an den Barfi nicht zu trocken ausfiel, haben wir noch 
kurz entschlossen zwei Sixpacks vernichtet.
Das Nachtessen im Schnabel war eine logische Wahl und bot Gelegenheit 
zu Plausch und Witz bei gutem Essen und (je nach Ansicht) ansprechen-
dem Wein. Und der Ausklang im Kleinbasel war wohl ebenso vorprogram-
miert. Schlicht ein toller Tag. Ein Dank ans OK!!
Das Privatkino findet man nota bene unter: http://www.b-movie.ch/

..und au sii isch go bummle

Wie ich aus gut unterrichteten Quellen erfahren konnte sind der Bericht 
zum Frauenbummel und die zugehörigen Bilder zwar gemacht, haben aber 
den Weg vor dem Redaktionsschluss nicht mehr zu mir geschafft. Das 
bruucht halt e weeneli meeh!!! Wir kommen in der nächsten Ausgabe aber 
gerne darauf zurück. Ich bin aber sicher, auch dieser Tag war ein voller 
Erfolg.

In diesem Sinne und bis zum nächsten Mal.

Jo dä isch laider nid in Basel. Aber dr Rolli-Mittelpunggt isch jo in däm 
Joor überrall.

Und	es	git	ganz	viieli	verschiedeni	Mögligkaite	wie	au	e	Rolli	zum	geogra-
fi	sche	Mittelpunggt	vo	dr	Schwiz	kunnt:

• Für die ambitionierte, sportlige Bärgtoure-Gänger: 
Stöckalp-Älggialp-Melchsee-Frutt,	6:45,	1560	Meter	uffe,	700	Meter	
abe.	Es	brucht	Trittsicherheit	und	Bärgwägerfahrig.

• Für d’Gnusswanderer:
Giswil-Kleine	Melchaa-Tal-Älggialp,	4:30,	1053	Meter	uffe.	Übernachte	
im	Bärggaschthuus	Älggialp.	Am	nägschte	Dag	Älggialp-Melchtal-
alp-Horn-Lungere, 4:10, 459 Meter uffe, 1350 Meter abe.

• Für d’Wandermuffel:
Es	git	ab	Sachsle	e	Bärgstrooss	uffe.	Am	Wuchenänd	giltet	Bärgfahrt	
zu	de	grade	Stunde,Talfahrt	zu	de	ungrade	Stunde.

Usfl 
ugs-Tipp

Optik Schneider AG 
4009 Basel 
Spalenring 15 
Tel +41 61 381 91 91 
optik‒schneider‒basel.ch

cool

Inseratetarif:

1 Syte		  1 Usgoob	   90.- Frangge
1 Syte		  4 Usgoobe	 270.- Frangge
1/2 Syte	 1 Usgoob	   50.- Frangge
1/2 Syte 	 4 Usgoobe	 150.- Frangge
1/4 Syte 	 1 Usgoob	   30.- Frangge
1/4 Syte 	 4 Usgoobe	   90.- Frangge



Reinach · Laufen 
Telefon 061 711 34 58  ·  www.kymmaler.ch

vielseitig · fair · zuverlässig

Jos. Kym AG, Maler Gipser

Schwarzes Brätt

Vorschau uf die nägschte Usgoobe:
• Wiehnacht
• VIP
• JG Oobe
• Offi	ziells
• Fasnacht
• Bummel
• Skiweekend

.......

Vorschau uf die nägschte Usgoobe:

Dängged dra: 
 

D Routeplän wärde vor 
dr Fasnacht separat 

vrschiggt, do s nägschte 
Voilà erscht im Friehlig 

erschint

Gsuecht: 
• Drummel-

Instrukter Stamm
• Zahlendi 

Passivmitgliider

Do könnt di Nochricht si. 

Jä do. 

Genau do.


